
Apeqqutit ataani akineqarput:

1. Tasiilaq eqqaanilu nunaqarfinni piniarnermut nakkutilliisussamik
atorfinititsisogarniarpa?

Akissut: Naalakkersuisut nakkutilliinissamut ilusissaq 2014-imi
akuerisaat naapertorlugu, kiisalu taassuma
atuutilersikkiartuaarneqarnerani KANUAANA-p 2019-mut,
nakkutilliineq pillugu pilersaarusiornissaanut ilanngullugu
nalilersussavaa, aalisarnermut piniarnermullu nakkutilliisut
naammannersut.

2. Qilalukkat nannuliu killilersugaasut pisassiissutit nungoreernerisa
kingorna piniartoqartarsimaneranik malinnaatitsisogarpa?

Akissut: Aalisarnermut, Piniarnermut Nunalerinermullu
Naalakkersuisoqarfiup kommunit attuumassutegartut, Kommuneqarfik
Sermersooq ilanngullugu, ganimut suleqatigalugit pisassiissutit
tunniunneqartut nakkutigai. Aqutsiveqarfinniit assigiinngitsuniit
pisaqarnermik nalunaarutit tigunegartarput. Tamatuma kingorna
Naalakkersuisoqarfiup pisassiissutit pillugit paasissutissat nutartikkat
kommuninut nassiuttarpai, pisassiissutit sippoqqunagit.



3. Killilersuisoqartillugu sooq maani Tasiilami eqqaanilu Nunaqarfinni
suli nakkutilliisussamik atorfinititsisoganngila?

Akissut: Apeqqut 1.-mut akissut takuuk.

ersumqik inuulluaqqusillunga

Erik Jens

Aalisarnermut, Piniamermut, Nunalerinermullu Naalakkersuisog

Inatsisartut suleriaasiat § 37 malillugu, immikkoortoq 1 naapertorlugu matumuuna Naalakker-
suisumut apeqqut imaattoq sagqummiuppara:

Naalakkersuisunut apeqqut:
1. Tasiilaq eqqaanilu nunaqarfinni piniarnermut nakkutilliisussamik atorfinititsisoqar-
niarpa?
2. Qilalukkat nannullu killilersugaasut pisassiissutit nungoreernerisa kingorna piniarto-
qartarsimaneranik malinnaatitsisogarpa?
3. Killilersuisoqartillugu sooq maani Tasiilami eqqgaanilu Nunaqarfinni suli nakku-
tilliisussamik atorfinititsisoqanngila?
(Inatsisartunut Ilaasortaq, Emanuel Niiko, Partii Naleraq)

Tunngavilersuut:

Piniakkanik angisuunik gilalukkat gernertanut nannunullu killilersuisoqartillugu Tasiilami nunaqar-
fiinilu piniamermut nakkutilliisumik amigaateqarpugut. Tamaani angallatit umiatsiaagqat pujor-
tuleeqqallu unnuaannarmi tikerartarput piniariarfimminngaaniit nakkutigineqaratik, piniakkani killi-
lersukkanik angisuunik Qilalukkanik gernertanik nannunillu usisarsimasinnaanerannik misissuif-
figineqartalernissaat siunertaralugu. Pujortuleeqgat ungasissumut piniariarsimasut tamangajaa-
vimmik aatsaat unnuakkut tikittarput.

Apeqqutit ullut suliffiit qulit qaangiutsinnagit akineqarnissaa kissaatigaara



